
 

 

JUDICIALSYSTEM MONITORING PROGRAMME 
PROGRAMA DE MONITORIZAÇÃO DO SISTEMA JUDICIAL 

 

Komunikadu Imprensa 
 
18  Setembru 2012 

 

Tribunál Distritál Dili kontinua julga kazu falsifikasaun dokumentus 

Iha loron 17 Setembru 2012, Tribunál Distritál Dili hala’ó julgamentu ba kazu krime 
falsifikasaun dokumentus  ne’ebé rejista ho Númeru Prosesu : 682/C.Ord/2011/TDD. Kazu ne’e 
involve arguidu/a nain 4 ida-idak ho  inisiál DSdS husi  PNTL, no arguidu nain 3 seluk AB, JC, 
no FS husi Ministériu Edukasaun Distritu Ermera. Kazu ne’e akontese iha tinan 2007, iha 
Distritu Ermera. 

Prosesu julgamentu dirije husi juízes koletivu, Dr. Antonino Gonçalves, Dr. António Gomes, no 
Dr. Duarte Tilman. Dr. José Ximenes reprezenta Ministériu Públiku no Dr. Manuelito Exposto 
husi Eskritóriu Defensoria Públiku mak akompaña arguidu nain haat. 

“Krime ne’e nu’udar krime ida ne’ebé produz no hamosu prejuizu ba ema seluk ka estadu, tanbá 
ne’e JSMP hein katak tenki iha prosesu  ida ne’ebé adekuada ba kazu ne’e atu bele evita prátika 
hanesan iha futuru”, dehan Luis de Oliveira, Direitór Ezekutivu JSMP. 

Ministériu Públiku akuza arguidu sira tuir artigu 306 Kódigu Penál ho pena abstratu tinan 1 
prizaun ka multa.  ,Tuir akuzasaun Ministeriu Públiku nian, haktuir katak  iha tinan 2007, 
arguidu nain 3 ne’ebé servisu iha Ministériu Edukasaun Distritu Ermera hamutuk hodi halo 
falsifikasaun ba iha diploma iha Sekundaria Eskola Coni Santana Distritu Ermera atu fornese ba 
arguida DSdS. Akuzasaun ne’e reforsa liu tan husi testemuña JM.  

Hahalok husi arguida/u sira ne’e hamosu prejuizu ba alunus ne’ebé momentu ne’ebá tuir ezame 
tanbá iha dupla ba númeru ezame. Númeru refere mak 191 ne’ebé uza ba alunus ho inisiál 
CdCdA nomós arguida DSdS. Tuir testemuña ne’e katak desde eskola refere hahú hari’i, arguida 
nunka akaba iha eskola refere. 

JSMP espera katak tribunál sei produz provas ne’ebé sufsiente atu bele kondena arguida/u sira, 
nune’é hahalok hanesan la bele akontese tan iha futuru. 

Prosesu julgamentu sei kontinua iha loron 25 Setembru 2012 ho agenda rona depoimentus husi 
testemuña seluk. 

